ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 451-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՈՐՈՇՄԱՆ ՆԱԽԱԳԾԻ

	1. ՀՀ պաշտպանության նախարարություն
	10.11.2022թ.

	
	ՊՆ/510/5356-2022

	Առաջարկություններ և դիտողություններ չկան
	Ընդունվել է


	1. Մարդու իրավունքների պաշտպան
	14.11.2022թ.

	
	01/01.3/5654-2022

	Առաջարկություններ և դիտողություններ չկան
	Ընդունվել է

	1. ՀՀ արդարադատության նախարարություն
	08.12.2022թ.

	
	01/27.1/54982-2022

	Առաջարկություններ և դիտողություններ չկան
	Ընդունվել է

	1. ՀՀ վարչապետի աշխատակազմի պետաիրավական վարչություն
	19.12.2022թ.

	
	02/10.39/41869-2022

	1. Նախագծի 1-ին կետի 1-ին ենթակետով, ըստ էության, առաջարկվում է սահմանել, որ գիտության և կրթության բնագավառներում նշանակալի նվաճումներ ունենալու համար, ի թիվս այլոց, տարկետում չի կարող տրվել Կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն տարկետում ստացած քաղաքացիներին: Այս առումով հարկ ենք համարում նշել, որ առաջարկվող կարգավորմամբ փաստացի ստացվում է, որ նույնիսկ նշված որոշման հիման վրա տրված տարկետման իրավունքի դադարման դեպքում քաղաքացին՝ անկախ համապատասխան բնագավառներում նշանակալի նվաճումներ ունենալու հանգամանքից, զրկվում է այդ հիմքով տարկետում ստանալու իրավունքից, որպիսի մոտեցումն առնվազն ծանրակշիռ հիմնավորումների կարիք ունի:
	Ընդունվել է 
Նախագծում կատարվել է համապատասխան լրացում, որի համաձայն տարկետում չի կարող տրվել Կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն
2023-2024 ուսումնական տարում և դրանից հետո տարկետում ստացած քաղաքացիներին: Միաժամանակ հարկ է նշել, որ սույն կարգավորմամբ հստակեցվում է տարկետման տրամադրման նպատակային նշանակությունը և թիրախային կիրառումը, ինչի իրավական կարգավորման անհրաժեշտությունը  արձանագրվել է նաև ՀՀ պաշտպանության նախարարության կողմից: 


	2. Նախագծով առաջարկվում է սահմանել, որ քաղաքացուն տրված տարկետման ժամկետը, ի թիվս այլնի, կարող է երկարաձգվել նաև այն դեպքերում, երբ քաղաքացուն պարտադիր զինվորական ծառայության զորակոչից տարկետում տրամադրելու որոշման մեջ նշված տարկետման ժամկետը չի համապատասխանում քաղաքացու փաստացի ուսումնառության ժամկետի հետ: Ըստ նախագծին կից ներկայացված հիմնավորման՝ առաջարկվող կարգավորումը պայմանավորված է այն հանգամանքով, որ «...տարկետման տրամադրման պահին բուհերը հստակ տեղեկատվություն չեն կարողանում տալ ուսման ավարտի մասին, կամ կապված կրթության կազմակերպման առանձնահատկություններից կարող է ուսման սկզբում նշված ուսումնառության ժամկետը փոփոխվել քաղաքացու կամքից անկախ հանգամանքներով»: Այս առնչությամբ, ուշադրության է արժանի Կառավարության 2018 թվականի ապրիլի 12-ի N 451-Ն որոշմամբ սահմանված դրույթն առ այն, որ  «...գիտության և կրթության բնագավառներում նշանակալի նվաճումներ ունեցող քաղաքացուն Հայաստանի Հանրապետության կառավարության որոշմամբ տարկետում տրվում է համապատասխան կրթական ծրագրով ուսումնառության ժամկետով...»: Հետևաբար, պարզաբանման կարիք ունի այն, թե նման պայմաններում ինչպես է ապահովվելու վերոնշյալ դրույթի կիրառելիությունն այն պարագայում, երբ տարկետման տրամադրման պահին համապատասխան բուհը հստակ տեղեկատվություն տրամադրած չլինի:

	Ընդունվել է
Նախագծում կատարվել է համապատասխան փոփոխություն:
 

	1. ՀՀ վարչապետի աշխատակազմի իրավաբանական վարչություն
	19.12.2022թ.

	
	02/10.39/41869-2022

	     Նախագծի 1-ին կետի 3-րդ ենթակետով փոփոխվող ՀՀ կառավարության 2018 թվականի ապրիլի 12-ի N 451-Ն որոշման հավելվածի 14-րդ կետի համաձայն՝ ասպիրանտական կրթական ծրագրով ուսումնառության համար տարկետում ստացած քաղաքացիները, որոնց ատենախոսության պաշտպանությունը տեղի է ունեցել կամ պետք է տեղի ունենա հայտարարված զորակոչի ընթացքում՝ ՀՀ-ում կամ այլ պետությունում, բայց որոնք դեռ չեն ստացել ՀՀ ԿԳՄՍ նախարարության ՀՀ ԲՈԿ-ի հաստատումը կամ օտարերկրյա պետություններում ստացած գիտական աստիճանի վկայագիրը ՀՀ գիտական աստիճանի վկայագրին համապատասխանեցումը դեռ չստացած անձինք պարտադիր զինվորական ծառայության են զորակոչվում հաջորդ զորակոչի ընթացքում:
     Նախագծի նշված դրույթը խնդրահարույց է իրավական որոշակիության տեսանկյունից, քանի որ հստակեցված չէ, թե ինչպես է որոշվելու, որ քաղաքացու ատենախոսության պաշտպանությունը տեղի է ունենալու հայտարարված զորակոչի ընթացքում։
	 Ընդունվել է
Նախագծում կատարվել է համապատասխան հստակեցում: 


	1. ՀՀ վարչապետի աշխատակազմի սոցիալական հարցերի վարչություն
	19.12.2022թ.

	
	02/10.39/41869-2022

	1) 1.1)–ին կետով նախատեսվում է սահմանափակումներ մտցնել խնդրո առարկա կարգով տարկետում ստանալու հավակնորդների համար այն դեպքերում, եթե նրանք.
ա. Կառավարության 2018 թվականի ապրիլի 12-ի N 430-Ն որոշմամբ սահմանված կարգով նպատակային ուսուցման քաղաքացիաիրավական պայմանագիր են կնքել պաշտպանության նախարարության հետ և ստացել տարկետում և պարզ չէ, թե ինչու՞ արդեն իսկ տարկետում ունեցող քաղաքացին պետք է դիմի այլ հիմքով տարկետում ստանալու համար,
բ. «Զինվորական ծառայության և զինծառայողի կարգավիճակի մասին» օրենքի 19-րդ հոդվածի 2-րդ և 3-րդ կետերի համապատասխան զորակոչի ենթակա չեն և որևէ տրամաբանության չի ենթարկվում զորակոչի ոչ ենթակա քաղաքացու կողմից տարկետում հայցելու հնարավորությունը.
	Ընդունվել է 
 Նախագծում կատարվել է լրացում, որի համաձայն տարկետում չի կարող տրվել Կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն
2023-2024 ուսումնական տարում և դրանից հետո տարկետում ստացած քաղաքացիներին:


	2) 1.3)-րդ կետը շտկման կարիք ունի. Դրա ձևակերպումից հետևում է, որ ատենախոսությունը դեռևս չպաշտպանած քաղաքացին կարող է սպասել ԲՈԿ-ի կողմից պաշտպանության արդյունքների հաստատմանը կամ օտարերկրյա պետություններում ստացած գիտական աստիճանի վկայագիրը ՀՀ գիտական աստիճանի վկայագրին համապատասխանեցմանը,
	           Ընդունվել է
Նախագծում կատարվել է համապատասխան լրացում:


	3) 1.4)-րդ կետով կատարվող լրացումն իրավական անորոշություն, ինչպես նաև տարկետման ժամկետների չարդարացված փոփոխությունների ռիսկ է պարունակում:
	            Ընդունվել է
Նախագծում կատարվել է համապատասխան փոփոխություն





